
SAMFUNNSBÅT I AUSTEVOLL

Saksnr :

Møtedato.

30.04.2009

/
Kommunestyret

Rådmannen si tilråding:

Austevoll kommunestyre vedtek å ta initiativ overfor Hordaland fylkeskommune med sikte på å få ein samfunnsbåt i ruta i Austevoll som og kan ta bilar i tillegg til passasjerer og gods. Det er ein forutsetnad at det vert ein forbetra ruteproduksjon i høve dagens tilbod. Austevoll kommune kan akseptera lågare fart på ruta såfremt tilbodet i sum vært betre.

  
Saksdok :

  
Bakgrunn:

Hordaland fylkeskommune lyste som kjendt ut båtruta i Austevoll (Hufthamar, Sandtorv, Møkster, Litlekalsøy, Lunnøy, Hevrøy – Bekkjarvik) på anbod med oppstart 1.1.2007. Anbodet var på 5 + 2 år (oppsjon). Anbodet går soleis ut 31.12.2011 dersom ikkje opsjonen på 2 år vert utløyst.

Austevoll kommune bør alt no ta stilling til om kommunen skal signalisere overfor fylkeskommunen noko i høve om fylkeskommunen skal utløyse opsjonen eller ikkje.
På eit møte med Hordaland fylkeskommune v/ Skyss 3. april vart dette tema når Austevoll kommune bad om betre rutetilbod i denne ruta. Dersom kommunen ynskte det råda Skyss kommunen til å be om fleire ruter i samband med evt ny anbodsutlysning og ta denne dialogen med Hordaland fylkeskommune – samferdsleavdelinga.

På møtet om rutetilbodet stilte: 

Helge Andre Njåstad, ordførar

Alfred Magne Møgster, vararepresentant i kommunestyret

Linda Økland, Litlekalsøy Vel

Janfrid Strømme, Møkster Vel  
Vurdering:

Då ruta sist var ute på anbod hadde Austevoll kommune og fleire på øyane eit ynskje om å istadenfor ein vanleg hurtigbåt heller satse på ein ”samfunnsbåt” som hadde større fokus på lasteområde og også moglegheit for å ta om bord bilar. Fleire andre øysamfunn langs kysten har slike båtar.

Ein av grunnane til at fylkeskommunen ikkje valde å leggje ein slik båt til grunn i anbodet den gong var at ruta og var tiltenkt å gå til Rubbestadneset og Bergen. I ettertid har ein kome til at det beste var at ruta kun trafikkerte i Austevoll.

Det er og sjølvsagt Austevoll kommune glad for. Fordi det er viktig å ha ein båt i Austevoll som kan tilpasses behovene på øyane. Skulle båten og gått rute til Bømlo og Bergen ville det blitt vanskelegare.

Dagens båt er nok det beste tilbodet som har vært på lenge for øyane våre. Båten er ny, moderne og har stor fart (35 knopp). Viss me kan tillate oss å peike på noko uheldig så må det vera at ein så god og dyr båt berre vert nytta 4 timar i døgnad og ikkje meir. Det hadde vore stort behov for fleire daglege turar mellom øyane og fastlands Austevoll.

Sidan det ser ut til at denne båtruta berre vert intern i Austevoll i framtida kan det vera naturleg å på ny vurdere om det er ynskjeleg å byta ut ein hurtigbåt med stor passasjerplass, liten lasteplass og stort fart med ein samfunnsbåt med nok passasjerplass, stor lagringsplass og fart slik at den vert passasjerbåt og ikkje hurtigbåt.

Båtar under 20 knopp vert klassifisert som passasjerbåt og det vert stilt mindre krav til dei enn ein hurtigbåt som går fortare enn 20 knopp. Aksepterer me at båten skal gå 19,9 knopp vert det sjølvsagt ei rimelegare rute på alle måter.
Å redusere farten på denne måten vil gje utslag i at båten vil bruke 10 minutt lenger på turen frå Bekkjarvik til Hufthamar. Sidan strekninga denne båten går i er så kort vil denne auka tidsbruken vera akseptabel så lenge øyane får fleire turar og ein meir tenleg båt.
Også miljøet vil tene på det då ein båt som går 35 knopp har monaleg større utslepp enn ein med 19,9.

Det er ein heilt klar forutsetnad at ”innsparinga” ved å redusere fart må gje utslag i meir ruteproduksjon for ruta. Då vil dette vera interesant for øyane og oppleves som nok ein auke i tilbodet utover det ein har i dag.

Det tar tid å utarbeide anbodsgrunnlag, ruteoppsett osv slik at dialogen mellom Austevoll kommune og Hordaland fylkeskommune om dette bør starte med ein gong.

Tar Austevoll kommune i samarbeid med øyane sine velforeningar ei aktiv rolle her er det store moglegheiter for å få ein meir tenleg båt og fleire ruter til samme eller lågare kostnad enn i dag for fylkeskommunen.

Velforeningane har slikt synspunkt på saka:

Framlegg til vedtak:

Austevoll kommunestyre vedtek å ta initiativ overfor Hordaland fylkeskommune med sikte på å få ein samfunnsbåt i ruta i Austevoll som og kan ta bilar i tillegg til passasjerer og gods. Det er ein forutsetnad at det vert ein forbetra ruteproduksjon i høve dagens tilbod. Austevoll kommune kan akseptera lågare fart på ruta såfremt tilbodet i sum vært betre.

